
MitID atornagu umiatsiaaqqamik aalisariummik nalunaarutiginninnissamut 
ilitsersuut  
Digitalikkut angallatinik nalunaarsuiffimmut nalunaaruteqarnatit, umiatsiaaqqanik aalisariutinik 6 meterinit 
naannerusunik Fartøjsfortegnelsenimut qanoq nalunaaruteqarsinnaanerlutit uani atuarsinnaavat.  

Pappiaqqatigut nalunaaruteqaruit, immersugassat tulliuttut nassiutissavatit 

1. Angallammik nalunaaruteqarnermut immersugassaq – S8 

2. Inuussutissarsiutigalugu umiarsuarmik danskit erfalasuannut nalunaaruteqarnermut immersugassaq 

3. Umiatsiaaqqamik piginnittuuninnut uppernarsaat (ass. piginnittuunermut allagartaq imaluunniit 
piginnittumit nalunaarut) 

4. Uuttortarneqarneranut allagaq 

5. Umiatsiaaqqamik siornatigut piginnittup uppernarsaataa 

6. Umiatsiaaqqamik piginnittut arlallit  

 

FTJ-normumik aamma GR-nr.-mik (umiarsualivimmi normu ilisarnaammik) pissarsiniarlutit immersugassat 
immikkoortoq 1-miittoq aamma immikkoortoq 2-miittoq taamaallaat nassiutissallugit maluginiaruk. 
Umiatsiaaraq taamaalilluni Fartøjsfortegnelsenimut nalunaarutigineqassaaq aamma Søfartsstyrelsenip FTJ-
nr. aamma GR-nr. umiatsiaaqqamoortoq ilinnut nalunaarutigissavaa. 

 

Uppernarsaatit sinnerit kingorna nassiunneqarsinnaapput. Uppernarsaatit pisariaqartinneqartut tamarmik 
tiguneqarpata, umiatsiaaraq aalisariut nalunaarsorneqarsinnaanngussaaq.  

 
Immikkoortoq 1: Fartøjsfortegnelsenimut Umiarsuarmik Nalunaarutiginninneq 
immersugassaq immersoruk 

Nalunaaruteqarnermut immersugassaq nittartakkatsinni nassaarissavat: link kommer 

Immersugassaq immersorneqareerpat piginnittumit atsiorneqassaaq, imaluunniit arlalinnik 
piginnittoqarpat angallammik piginnittut tamarmik immikkut atsiussapput, atsiugarlu uunga 
nassiunneqassaaq   

Søfartsstyrelsen  
Batterivej 2 
4220 Korsør 

Immikkoortoq 2: Immersugassaq “Nalunaarutiginnilluni immersugassaq” 

Immersugassaq II 22 link kommer nakkutilliinermut nr.-mik pissarsiniarluni nassiunneqassaaq. 

Immersugassaq una digitalimik atsiorneqassanngilaq, taamaattumillu Søfartsstyrelsenimut digitalikkut 
linki aqqutigalugu nassiunneqarsinnaavoq imaluunniit pappiaraq immersugassaq nalunaaruteqarnermut 
immersugassaq immikkoortoq 1-miittoq ilanngullugu nassiunneqarsinnaavoq.   

Immikkoortoq 3: Piginnittuunermut uppernarsaat 

 Angallatip piginnittuata umiatsiaaqqamut piginnittussaatitaaneranut uppernarsaammik tigusissaagut. 
Uppernarsaat pisussaanermut uppernarsaammik taaneqartarpoq. 

Pisussaanermut uppernarsaat piginnittuunermut allagartaakkajuttarpoq, kisianni aamma akiligassartap 
allagartaasinnaavoq imaluunniit pisinermit allagartaq. Uppernarsaatip pisisumit aamma tunisisumit 
atsiorneqarsimanissaat pingaaruteqarpoq aammalu angallammut tassunga tunngasuunissaa. 
Uppernarsaat assilisaannitsoq Søfarsstyrelsenimut nassiunneqassaaq.   

Piginnittuunermut takutitsisumik uppernarsaateqanngikkuit, periarfissat allat marluupput. 
1. Piginnittuunermut immersugassamik immersuisinnaavutit, taanna pisisup aamma tunisisup 

atsiussavaa, taannalu atsiornermut uppernarsaasut marluk uppernarsassavaat. Uppernarsaat 
uani nassaarisinnaavat: link kommer  
 
Imaluunniit 
 

2. Piginnittuunermut nalunaarummik immersuisinnaavutit. Tassani angallammik piginnittuunerit 
aamma qanoq sivisutigisumik pigisimanerlugu nalunaarutigissavat. Nalunaarut uani 
nassaassaavoq: link kommer 

 
Aaqqiissutit arlaat toqqaraluarukkuluunniit, uppernarsaat/pappiliaq kuglepenimik atsiorneqartalik 
uagutsinnut nassiunneqassaaq. 
 
Immikkoortoq 1-imi aamma 2-mi immersugassat nassiutereerukkit, piginnittuunermut uppernarsaat 
uagutsinnut nassiunneqarsinnaalissaaq.  
 

Immikkoortoq 4: Uuttortarneqarneranut allagaq 

Umiatsiaaqqavit nalunaarsorneqarnissaanut uuttortarneqarneranut allakkamik suliaqartoqarsimanissaa 
piumasaqaataavoq. Nalunaaruteqarnermulli piumasaqaataanngilaq, tassani umiatsiaaqqap 
angissusipajaava ilisimatitsissutiginikuuat.  

Uuttortaanermut allagaq danskinit angallatinik uuttortaasartumit akuerisamit suliarineqassaaq. Uani 
angallatinik uuttortaasartut akuerisat allattorsimaffiat nassaarisinnaavat.  
 

Umiatsiaaraq danskit nalunaarsuiffianut ilanngunneqartussaq imaluunniit ilanngunneqaqqittussaq 
pineqarpat, umiatsiaararlu angallatinik uuttortaasartumit akuerisamit uuttortarneqarnermut 
allagartaqarpat, uuttortaanermut allagartaq pisoqaanerusoq, qaammatit 18-it sinnerlugit 
qaangiussimanngippata aatsaat atorneqarsinnaavoq, umiatsiaaqqamik nalunaarsorneqarnissaanut 
nalunaaruteqarninnit naatsorsorlugu. Uuttortarneqarneranut allagaq pisoqaaneruppat, umiatsiaaraq 
nalunaarsorneqassappat nutaamik tunniussisoqaqqaassaaq. 

Uuttortarneqarneranut allagartaq uppernarsaatit sinnerinut ilanngullugu imaluunniit mailikkut 
srg@dma.dk FTJ-normu nalunaarsorlugu nassiunneqarsinnaavoq.   

 

https://www.soefartsstyrelsen.dk/syn-and-registrering/autorisationer#ContentPlaceHolderDefault_bottomGrid_ctl02_tab8
https://www.soefartsstyrelsen.dk/syn-and-registrering/autorisationer#ContentPlaceHolderDefault_bottomGrid_ctl02_tab8
mailto:srg@dma.dk

Immikkoortoq 5: Umiatsiaaqqamik siornatigut piginnittumit uppernarsaat 

Tunngaviusumik umiatsiaaqqamik piginnittuusimasut tamarmik umiatsianik sanaartorfimmit 
tunniunneqarneranit uppernarsaataat saqqummiunneqassapput. Piumasaqaammut tassunga tulliuttut 
allaassutaapput: 

• Umiatsiaaraq minnerpaamik ukiuni 10-ni pigisimagukku, siornatigut piginnittuusimasut pillugit 
uppernarsaammik nassiussissanngilatit, taamaallaat piffissami qanoq sivisutigisumik umiatsiaaraq 
pigisimanerlugu nalunaarummik atsiussaatit. Immikkoortoq 3-mi piginnittuunermut nalunaarummi 
taamaaliorsinnaavutit. 

• Umiatsiaaraq siornatigut danskit nalunaarsuiffianni nalunaarsorneqarsimappat, piginnittuusimasut 
tulleriiaarlugit kingullermik piginnittup tungaanut uppernarsaasoqassaaq. 

• Umiatsiaaraq piffissap ilaani nunamit allamit eqqunneqarsimappat, piginnittuusimasut 
tulleriiaarneqarnerat Kunngeqarfik Danmarkimi najugaqartup piginnittup tungaanut taamaallaat 
uppernarsaasoqassaaq. Taamaattoqartillugu nalunaarsorsimannginnermut allagartamik imaluunniit 
nungutitsinermut allagartamik peqartarpugut. 

Uppernarsaatit siornatigut piginnittuunermut allagartaasinnaapput, tunisinermut isumaqatigiissutit 
aamma assingusut. 
 

• Siornatigut uppernarsaatit assilineqarnerinut taarsiullugit, siornatigut piginnittuusimasut 
immersugassat tulliuttut immersornissaat akuerineqarpoq Link kommer  

Nalunaarutit siornatigut angallammik tunisisunit aamma pisisunit immersorneqassapput, 
tunisisumit, pisisumit aamma atsiornermut uppernarsaasunit atsiornilerlugit nassiunneqassallutik. 

Siornatigut piginnittunut uppernarsaatit uppernarsaatinut allanut ilanngullugit nassiunneqarsinnaapput. 

Immikkoortoq 6: Umiatsiaaqqamik piginnittut arlallit 

Umiatsiaaqqamik piginnittut arlaliugussi, Piginneqatigiilluni nalunaarsuilluni nalunaarutiginniffissaq 
immersussavarsi: link kommer 

Immersugassaq uppernarsaatit sinneri ilanngullugit nassiunneqarsinnaavoq.  

 

EQQAAMALLUGU, umiatsiaaraq nalunaarutigineqarsimasoq imaluunniit nalunaarsorneqarsimasoq 
kivippat, ingutserneqarpat, tunineqarpat imaluunniit inuussutissarsiutigalugu aalisarnermut 
(aalisakkanik tunisinermi) atorneqarunnaarpat, Fartøjsfortegnelsenimut kingusinnerpaamik taakku 
pinerisa kingorna nalunaarutiginissaanut piginnittoq akisussaasuuvoq. 

